
Eysa Mesih 
shundaq dégen:

«Men dunyaning nuridurmen. 
Manga egeshkenler esla 

qarangghuluqta mangmaydu, 
belki ularda 

hayat nuri bolidu».  

 Injil Yuhanna 8:12

Eysa Mesih 
shundaq dégen:

«Yaxshi 
padichi men 

özümdurmen. 
Yaxshi padichi 
qoylar üchün 

öz jénini 
pida qilidu.»

 

Injil Yuhanna 10:11

Eysa Mesih 
shundaq dégen:

«Men üzüm 
télidurmen, siler 

shaxlirisiler. 
Özi mende bolup, 

men uningda 
bolghan kishi köp 

méwe béridu.»
  

Injil Yuhanna 15:5

Eysa Mesih 
shundaq dégen:
«Hayatliq néni 

men özümdurmen. 
Manga kelgen 

herbir kishi hergiz 
ach qalmaydu we 
manga ishengen 

herbir kishi 
ebedkiche 

ussimaydu.»
 Injil Yuhanna 6:35

Eysa Mesih 
shundaq dégen:

 «Tirilish we 
hayatliq men 
özümdurmen. 

Manga ishengen 
kishi ölgen 

bolsimu, 
hayat bolidu.»

 Injil Yuhanna 11:25

Eysa Mesih 
shundaq dégen:

 «Yol we heqiqet 
we hayatliq men 

özümdurmen. 
Méning wasitem 

bilen bolmisa, 
héchkim 

Atining yénigha 
baralmaydu.»    

Injil Yuhanna 14:6

Eysa Mesih 
shundaq dégen:

«Men dunyaning 
nuridurmen. 

Manga egeshkenler 
esla qarangghu-

luqta mangmaydu, 
belki ularda 

hayat nuri bolidu».  
 

Injil Yuhanna 8:12

Eysa Mesih yaxshi padichidur
Injil Yuhanna 10 - bab, 1-18 - ayet

	 «Berheq, berheq, Men silerge éytimenki, qoylarning qotinigha ishiktin kirmey, 
bashqa yerdin atlap kirgen kishi oghri we bulangchidur. Lékin ishiktin kirgen 
kishi qoylarning padichisidur. Derwaziwen uninggha ishiqni achidu we qoylar 
uning awazini anglaydu we u öz qoylirini, herbirining ismini atap chaqirip, sirtqa 
chiqiridu. 
U öz qoylirini sirtqa chiqarghandin kéyin, ularning aldida mangidu. Qoylar uning 
awazini tonughachqa, uninggha egishidu. Lékin ular yat kishige egeshmeydu, belki 
uning awazini tonumighachqa, uningdin qachidu».

	 Eysa bu temsilni ulargha éytti. Emma özlirige néme éytmaqchi bolghinini ular 
uqmidi. Shuning üchün Eysa ulargha mundaq dédi:

	 «Berheq, berheq, Men silerge éytimenki, qoylarning ishiki men özümdurmen. 
Mendin ilgiri kelgenlerning hemmisi oghri we bulangchidur, lékin qoylar ulargha 
qulaq salmidi. Ishik Men özümdurmen. Men arqiliq kirgenler qutquzulup, kirip-
chiqip yaylaq tapidu. Oghri peqet oghrilash, boghuzlash we yoqitish üchünla kélidu. 
Men bolsam ular hayatliqqa érishsun, ularda ashqudek hayatliq bolsun, dep keldim. 
Yaxshi padichi men özümdurmen. Yaxshi padichi qoylar üchün öz jénini pida 
qilidu. Lékin qoylirining igisi bolmighan, heqiqiy padichi bolmighan yallanghan 
kishi börining kélidighinini körse, qoylarni tashlap qachidu we böre kélip, qoylarni 
tutuwélip parakende qilidu. Yallanghan kishi yallanghan bolghini we qoylargha 
köngül bölmigini üchün qachidu. 
Yaxshi padichi men özümdurmen. Ata méni tonughandek we men Atini 
tonughandek, men méningkilerni tonuymen we méningkiler méni tonuydu. Qoylar 
üchün öz jénimni pida qilimen. Méning bu qotandin bolmighan bashqa qoylirimmu 
bar. Ularnimu chaqirip bashlishim kérektur. Ular méning awazimni anglaydu. 
Shuning bilen ular bir pada bolidu we ularning bir padichisi bolidu. Jénimni bérip 
uni qayturuwélishim üchün men öz jénimni pida qilimen. Shuning üchün Ata méni 
söyidu. Héchkim jénimni mendin alalmaydu, belki Men uni öz ixtiyarim bilen pida 
qilimen. Uni bérishke qudritim bar we uni yene qayturuwélishqa qudritim bar. Bu 
emrni Atamdin qobul qildim».

